
жұмыстарының қорытындысы
2021-2022 оқу жылы
     №11 «Жұлдыздар» ортаңғы тобының оқу жылы қызығы мен шаттығы мол 1-ші қыркүйек мерекесінен басталды.
    Топта алдымен балалардың денсаулығын нығайту мәселесіне көңіл бөлінеді. Алуан түрлі сауықтыру шаралары жүргізілді:

· таңғы жаттығулар;

· ұйқыдан кейінгі сауықтыру жаттығулары;

· қимыл-қозғалыс ойындары;

· дене шынықтыру сабақтары;

· сергіту сәттері;

· таза ауада серуен;
· топтың ішін желдету т.б.

      Сауықтыру жұмыстары балабақшаның «Балаларды шынықтыру бойынша іс-шара» жоспарымен сәйкес жүргізілді. Жоспарда сауықтыру шаралары ай айымен, аптасымен жүйеленген.  

      Бағдарламаға сәйкес Мектепке дейінгі тәрбие мен оқытудың үлгілік оқу бағдарламасымен жасалынған жылдық жоспармен жұмыс жасалды.
      Бағдарлама сауат ашу, математика, тіл дамыту, көркем әдебиет, қоршаған ортамен таныстыру, экология, жаратылыстану, сурет, жапсыру, мүсіндеу, қол еңбегі, құрастыру, өзін-өзі тану, дене шынықтыру сабақтарын қамтиды. Әр оқу қызметі бойынша балалардың білімдерін нығайту көзделеді. Мысалы, әріптерді тану, дауысты дауыссыз дыбыстарды ажырату, сөзге дыбыстық талдау жасау, буындап оқу, сөзді буынға бөлу; тура және кері санау; он және 20 көлеміндегі сандарды қосып азайту; кеңістікті бағдарлай білу; геометриялық пішіндерді, түстерді, апта күндерін, ажырату; қылқалам, қарындаш, қайшы, ермексазбен жұмыс жасай білу; өлең, тақпақтарды жаттау; ертегінің мазмұнын айта білу; сұрақтарға толық жауап беру т.б. 
   №6 мектепалды даярлық тобында барлығы 25 бала. Мектепалды даярлық тобында өтілетін барлық оқу саласы бойынша сабақ жоспарлары орындалды. 

Оқу жылының басында 25 бала болды. 
Қорытынды:
      Таным саласы бойынша математикадан: 1-ден 20-ға дейінгі сандарды жазбаша, ауызша санап,  тура және кері санау, кеңістікті бағдарлау, заттардың ұзындығы, ені, биіктігі туралы ұғымдарды Амангелді М, Жолтай Інжу, Қайраш Д, Сағындық А, Айлин, Жанарыс, Жеңіс Аян, Аружан, т.б. балалар жақсы меңгерді. 1-ден 20-ға дейінгі сан көлемінде есеп шығаруды балалардың көпшілігі үйренді. 

       Затты екі бөлікке бөлу, көзбен мөлшерлей білу дағдысын жақсы меңгерген Ж.Інжу, М.Айлана, Дияс, Арсен, С.Айназик, Аманали, Әбілқайыр, 
       Қол жаттықтыру, қарындашты дұрыс ұстау, цифр жазу балалардың еттері мен саусақ моторикасын, шапшаңдылығын дамыту жұмыстары жүргізілді. Мына балалардың жазулары өте жақсы деп айтуға тұрарлық: Алан , Айзере, М.Айлана, Темирлан .  

      Б.Айлин  мен Дария  сияқты балалардың оқу үлгерімі басқа балалардан қарағанда төмендеу. Себебі, Б.Айлин  мен Дария жасы кіші болғандықтан және орыс тілінде сөйлейді. Үйде ата-анасы тек орыс тілінде ғана сөйлеседі.   Олармен қосымша жеке жұмыстар жүргізіліп, күннің екінші жартысында суреттерге қарап әңгіме құрастыру, дыбыстарды дұрыс атау, буынға бөліп оқу, оларды ажыратып, талдай білуге үйрету жұмыстары жүргізілді. 
      Коммуникация саласы бойынша Сөйлеуді дамыту. Дыбыстарды дұрыс айта білуге, өз ойын түсінікті, ұғымды жеткізе білуге жаттықтырдық. Жыл мезгілдері, табиғат өзгерістерін сурет бойынша сипаттауға үйренді. Сөйлеу барысында тілдің грамматикасын сақтауға үйретілді. Балалар сауат ашуға және жазуға дайындалды. Кейбір дыбыстарды мына балалар: Айлин,Дария,  дұрыс айта алмайды. Бұл балалармен логопед жұмыс жүргізіп отырды. Берілген дыбысқа сай сөздерді дұрыс айтқызу жұмыстары жүргізілді. Қазіргі уақытта тілдері жаттықтырылып, біраз атқарылған жұмыстың нәтижесін көріп отырмыз.
     Сауат ашу. Дауысты, дауыссыз дыбыстарды ажырата біледі. Сөздегі дыбыстардың санын анықтап және оны атауға үйренді. Сөздерді буынға бөліп айтуды біледі. Үш-төрт дыбыстық сөздерге дыбыстық талдау жасауға үйренді.  Көп балалар  әңгімелесу кезінде өздерін әдепті, байсалды ұстап, әңгімені қолдап, сұрақтарға жауап берулері жақсы. Сөздерден сөйлем құрай алады.    Барлық балалар әріптерді толығымен танып оқи алады. Қосымша дәптерлер арқылы қол жаттықтыру жұмыстарын жүргіздік. Логикалық ойлау қабілеттерін арттыру жұмыстары жүргізіліп отырды 
      Қоршаған ортамен таныстыру. Экология. Балалардың санасына экологиялық түсініктер мен адам — табиғаттың бір бөлігі екендігін түсіндіріп, жеткізе білдік. Адамның өмірі оның жеке басының жағдайы мен қоршаған әлеммен үйлесімді байланысында екендігін түсінетіндей құндылықтар жүйесі қалыптастырылды. Балалар отбасы, туысқандар, еңбек, табиғат өзгерістері, маусымдық өзгерістерге байланысты ерекшеліктерді атап айта алады. Су өмірі, тау-тастар құпиясы, құстардың тіршілігі, үлкендердің еңбегі жайлы білім алды. Осы тақырыптар бойынша балалардың көпшілігі жақсы білім алып, өз ойларын толық жеткізе алады. Табиғатқа қамқорлық жасау, оны ұқыпты пайдалана білу керектігін жақсы біледі. Серуен кезінде балаларды шамаларына қарай еңбекке баулу жұмыстары жүргізілді. 
        Денсаулық саласы – Қауіпсіздік мінез құлық. Балалар қауіпсіздік мінез құлық сабағында салауатты өмір салтын ұстауға және денсаулықтарын нығайтуға үйренді. Жеке бас тазалығын сақтау ережесін топтағы барлық балалар меңгерді (қол жуу, тісті тазалау, көзді сақтау, дене мүшелерін сақтауды). Күн тәртібін қалай дұрыс сақтау керек екендігін үйренді. Тұлға аралық қарым-қатынасты дамыту, қайырымдылыққа, сыпайылыққа, адамгершілікке тәрбиеленді. Бағдарламаны барлық бала толық меңгерді.
      Әлеумет – Көркем әдебиет. Балалар көркем әдеби шығармалар арқылы айналадағы дүние, табиғат, қоғамдық өмір, өнер әлемі жөнінде мағлұматтар алып, дүниетану негіздерін меңгерді. Ақын-жазушылармен, батырлармен, ғарышкерлермен танысып, есімдерін ұғып алды. Бір-бірімен жақсы қарым-қатынас жасауды, үлкенге — құрмет, кішіге — ізет көрсету қажеттігін көркем шығармаларды оқу арқылы түсініп, күнделікті өмірде қолдана біледі. 
      Шығармашылық – Сурет. Топтағы балалар бейнелеу өнерінің техникаларын, сурет салу барысында дұрыс отыру, бейнелеу құралдарымен жұмыс істеу дағдыларын меңгерді. Аружан, Ж.Інжу, М.Айлана, Жанарыс  сияқты балалар суретті жақсы салады. Қазақ ою-өрнектерінің сипаты мен үйлесімділігін топта көрме ұйымдастыра отырып, көрсетіп түсіндірілді. 

Балалар мүсіндеу іскерлік дағдыларын меңгерді, әдіс-тәсілдерін жақсы қолдана біледі. Бояу түстерін жақсы ажыратып қолданады. Өз ойларымен әртүрлі пішіндер жасай біледі. 

       Кейбір балалардың  ата-анасына ескертіп, жазғы айларда қосымша жұмыс жүргізетін мектептерге апаруларын айтып, көп жұмыс жүргізу керектігі жайлы кеңестер берілді. Балалар түрлі-түсті қағаздармен және қайшымен жұмыс істеу іскерліктерін жақсы меңгерді.
       Оқу жылының 1-ші жарты жылдығында математика, тіл дамыту сабақтарынан балалардың білім деңгейін анықтау мақсатында қорытынды сабақтар өткізілді.

       Топта оқу процесімен қатар тәрбиеге де үлкен мән беріледі. Оқу мен тәрбие әрқашан бірге жүргізіледі. Оқыту арқылы тәрбиелеу әдісін қолдана отырып, қойылған мақсатқа жетуге тырыстық. Сонымен қатар күннің екінші жартысында әр күнге жазылған жоспар бойынша жолда жүру ережесі, адамгершілік тәрбиесі, балаларды еңбекке баулуға арналған тәрбиелік мәні бар әртүрлі әңгімелер, ойындар, ертегілерге қойылым ұйымдастырып, жоспарланып жүзеге асырылды.  
      Балалардың рухани жан дүниесін дамыту мақсатында әр түрлі театр қойылымдарына, ертегілерге бардық. 

      Тобымыздың балалары ән айтып, би билеу өнерлерін ортаға салды, балабақшаның қоғамдық іс-шараларынан да  тыс қалған жоқ.  

      Сонымен қатар топта мерекелік ертеңгіліктер де атаусыз қалмады. «Алтын күз», ҚР-ның тәуелсіздігіне арналған «Тәуелсіз елдің ұланымын!», «Қош келдің жаңа жыл!» «Ана – аса қымбатты жан», «Қош келдің, Наурыз!» ертеңгіліктері жоспар бойынша толығымен орындалды. Даярлық тобының балалары Қалалық шығармашылық байқауларға қатысып отырды. Сонымен қатар Қазақстан Республикасының Тәуелсіздік күніне арналған шығармашылық байқаудан Жолтай Інжу деген қызымыз дипломмен марапатталды. Мукушева Айлин қалалық мәнерлеп оқудан 3 орынға ие болды. Балаларымыз «Ханталапай» атты қалалық байқауына қатысып грамотамен марапатталды.
        Балалардың дүниетанымын, ой-өрісін дамытып, жақсы қасиеттерге тәрбиелеу, денсаулықтарын нығайту мақсатында балалардың балабақшада өткізетін әр күні олардың жас және физиологиялық ерекшеліктері ескеріле отырып, жан-жақты қамтылып жоспарланды. Жоспарлау кезінде таңертеңгілік жаттығу, әңгімелер, сабақтар, қимыл-қозғалыс, сюжеттік-рөлдік ойындар, серуен, жолда жүру ережелері, еңбекке баулу шаралары т.б. жүйелі түрде белгіленген күндерге жоспарланып жүзеге асырылады.
«Біз мектепалды даярлық тобындамыз», «Тәрбиелеу оқыту процесінің сапасы мен нәтижелілігі. Біз мектепке барамыз» атты ата-аналар жиналысы, ашық есік күндері өткізілді. Ата-аналармен жүргізілген әрбір жұмыс өз жемісін беруде.

       Қорытынды: 
       Қорыта келе, қазіргі кездегі барлық білім берудің жаңа әдіс-тәсілдерінің алдына қоятын басты мақсаты – білім алушының жеке басының дара және дербес ерекшеліктерін ескеріп, олардың өз бетінше ізденуін арттырып, шығармашылығын қалыптастыру болып табылады. Жалпы осы аталған бағдарламаның: оқыту мен оқудағы жаңа тәсілдер; сыни тұрғыдан ойлауға үйрету; оқыту үшін бағалау және оқуды бағалау; оқыту мен оқуда жаңа инновациялық технологияларды пайдалану; талантты және дарынды балаларды оқыту, балалардың жас ерекшеліктеріне сәйкес оқыту және оқу, оқытуды басқару және көшбасшылық модульдерін болашақта да барлық өзіміздің іс-әрекеттерімізде, іс-шараларымызда қолданып, белгілі бір нәтижеге қол жеткізуге тырысамыз. 

     Мектепке дейінгі оқыту мен тәрбие беру стандартының мазмұны бойынша жоспарланған жұмыстар толығымен орындалып, мектепалды даярлық тобының балалары тиісті білімді меңгеріп шықты. Ата-аналарға жазғы демалыс айларында балалармен қызықты әңгімелерді, ертегілерді, жұмбақ-жаңылтпаштар, мақал-мәтелдерді қайталап, есептер шығарып отыру керектігі ескертілді.    Балалардың біліктіліктері мен дағдыларының дамуын бастапқы , аралық, қорытынды бақылау нәтижелері бойынша ересек тобында   2019-2020 оқу  жылында 25бала  тәрбиеленді. Барлық 25 баланың -5 бала Ідеңгей, 13 бала  II деңгей,  IІІ деңгейде 7 бала бағаланды. Пайызбен есептегенде орташа деңгейде балалардың үлесі 52% , жоғары деңгейдегі балалардың үлесі 28% ,төменгі деңгейді  баланың үлесі 20% құрайды. 

